
37

Даваасүрэнгийн Мандах1

1,2Шинжлэх ухааны Академийн Археологийн хүрээлэн.
Монгол Улс, Улаанбаатар-13330, Энхтайваны өргөн чөлөө,

Шинжлэх Ухааны Академийн хүрээлэнгүүдийн нэгдсэн I байр

Ар Гүнтийн дурсгалаас илэрсэн ямааны толгойн ясан дээр хийсэн судалгааны
 зарим үр дүн

Хураангуй. 2022 онд Улаанбаатар хотын Сонгинохайрхан дүүрэгт Монгол-Унгарын хамтарсан “Азийн 
Хүннүчүүдийн харилцаа хамаарлын судалгаа” төслийн баг 2022 онд Ар Гүнт хэмээх газарт Хүннүгийн 
үед холбогдох 7 дурсгал малтан судалсан байна. Эдгээр дурсгалуудаас хадгалалтын түвшингээр 
өөр хоорондоо ялгаатай мал, зэрлэг амьтан болон нохойн яс илэрч олдсон юм. Энэхүү дурсгалаас 
илэрсэн цөөн тооны ямааны ясыг эврийн хэлбэрээр нь ямар үүлдрийн угсаа гаралтай ямаа болохыг 
тодорхойлохыг зорьсон судалгааны товч үр дүн юм. 

Түлхүүр үг:  Морфологи хэлбэр судлал, Физиологи бие судлал

Davaasuren Mandakh1

Mongolian Academy of Sciences, 

Some results of the research done on goat skull found in the relics of Ar Gunt

Abstract. n 2022, in Songinokhairkhan district of Ulaanbaatar city, the team of Mongolian-Hungarian joint 
project “Study of the relationship between the Asian Hunnu” in 2022 excavated 7 memorial related to the Hunnu 
period in the area called Ar Gunt. Bones of animals, wild animals and dogs of varying levels of preservation 
were found in these memorial. The small number of goat bones found in this site were determined by the shape 
of the horns to identify the breed of goat they belonged to.

Tomus XLV Fasciculis 42024

Удиртгал
Мал амьтан бол хүрээлэн байгаа орчныхоо 

тодорхой нөхцөлд амьдарч тэр орчинд дасан 
зохицсон байдаг. Мөн мал амьтныг хүрээлж байгаа 
амьд байгаль нь уул амьтны амьдрах орчныг 
бий болгодог. Энэ үүднээс авч үзвэл Төв Азийн, 
тухайлбал, монгол орны байгаль, газар зүй, уур 
амьсгалын нөхцөл нь монгол нутгийн малын 
амьдралын орчныг буй болгодог ба орчныхоо 
энэ нөхцөлд нутгийн мал өнө удаан хугацааны 
байгалийн шалгарал, олон үеийн малчин ардын 

селекцийн үр дүнд үүсэж идээшин дасаж, бие 
махбод нь морфологийн болон морфо экологийн 
өвөрмөц олон зохицолдоо хөгжин буй болжээ. 
Археологийн дурсгалт газруудаас илэрч олдсон 
малын ясны тухай тайланд ямааны ясны талаар 
ихэвчлэн мэдээлэл төдий зүйлс орсон байдаг. НТӨ 
10,000 жилийн өмнө Баруун Ираны өндөрлөг 
газарт ямааг гаршуулсан гэж үздэг байна. 

Ямаан сүргийг манай орны Алтайн нурууны 
орчны нутаг, говьд өсгөн үржүүлэхэд илүү 
зохимжтой бөгөөд ямааны бэлчээр ерөнхийдөө 

хониныхтой ойролцоо боловч ямаанд уулын хярын 
сархиаг, хад чулуурхаг аараг газар, агь шарилж 
сонгинын төрлийн ааглаг гашуун ургамлаар 
баялаг бэлчээр илүү тохиромжтой. Манай орны 
Алтайн нурууны уулсын онцлог нь цавчим хадан 
цохио, шовх орой бүхий эгц хажуутай, гүн хавцал, 
хөндий, гуу, жалгаар нягт хэрчигдсэн энгэр бие, 
гуу жалга асга, хад ихтэй ар тал нь ой модгүй, 
байсан ч үл ялих хэмжээтэй байдаг. Энэ нутаг уур 
амьсгалын хувьд Н.Бадарчийн тодорхойлолтоор 
[Бадарч, 1971] Алтайн нуруу хүйтэн өвөлтэй, дунд 
зэрэг эх газарлаг мужид багтах бөгөөд Алтайн 
нуруу манай орны хамгийн өндөр уулархаг нутаг 
учир уулсын дээд давхарлаг, зах газар хоёрт уур 
амьсгалын байдал адилгүй аж. Ууландаа өвлийн 
улирал урт боловч тийм их хүйтэн биш, харин 
зуны улирал богино сэрүүвтэр, температурын 
хэлбэлзэл төдий л ихгүй, харин уулсын зах 
газраар энэ байдал өөр, өвөл нь их хүйтэн, зун 
нь нэлээн халуун болох тул температур -17.6 
(Өлгий хот), -25.2 (Ховд хот), хамгийн их хүйтэн 
-40-аас хэтэрдэггүй. Зуны дундаж (7-р сарын) 
халуун +16.5+14, хамгийн их халуун +35 хүрдэг. 
Гэрийн тэжээвэр амьтдаас хонь, ямаа, тэмээг 
өсгөн үржүүлэхэд экологийн хувьд тохиромжтой 
аж. Ямаа бол хөхтний анги, салаа туурайтны 
отряд, хивэгчдийн дэд отряд, хөндий эвэртний 
язгуур, ямаа хонины дэд язгуур, ямааны төрөлд 
хамаарагддаг. Энэ төрөлд олон тооны зэрлэг 
ямааны зүйл багтана. Ямаа нь хонины өмнө 
гэршүүлсэн гэрийн эртний амьтан юм. 

Төв Азийн, тухайлбал монгол ямааны гарал 
үүсэлд манай орны Алтайн нуруунд амьдарч 
ирсэн янгир ямаа оролцсон эсэх асуудал одоо 
хүртэл нээлттэй хэвээр байгаа бөгөөд янгир ямаа, 
нутгийн ямаа үүсэн буй болоход оролцсоныг 
үгүйсгэх нотолгоо байхгүй байна. Чухамдаа янгир 
бол монгол ямааны хамгийн ойрын өвөг байж 
болох талтай. 

Судалгааны арга зүй
Хонь, ямааны зооархеологийн судалгааг 

[Boessneck:1970; Prummrl and Frish.,1986;  Zeder 
and Pilar, 2010: 225-242] ашиглаж тус бүрийг 
амжилттай ялгажээ. Нас болон бусад бүх 
ангиллын хувьд 1973 онд Е.Шмид болон 2001 онд 
Х.Е.Көниг 1973 онд Пайны нарын хийсэн арга 
зүйн дагуу тооцоолов. 

Зооархеологийн өмнөх судалгаануудад хонь 
болон ямааг ялгах стандартаар толгойн заадлын 
хэлбэрийн ялгааг ашиглах нь нийтлэг байсан 
[Boessneck, 1970; Prummrl and Frish, 1986: 567-
577]. Гэвч археологийн дурсгалаас олдсон 
хэрэглэгдэхүүн дотор духны яс, зулайн яс нь 
үлдээгүй тохиолдол их байдаг учраас заадлыг 
ажиглах боломжгүй тохиолдол их. Зулай болон 
дагзны ясны хоорондох заадал нь хониных шулуун 
байдаг бол ямааных гурвалжин хэлбэртэй байдаг. 
Харин доод эрүүний хувьд ерөнхий хэлбэр болон 
шүднүүдийн хамгийн ар талд байх гавал ястайгаа 
нийлэх доод эрүүтэй хийлэх хэсгийн ховилоор 
хонь болон ямааг ялгах стандарт болгосон 
судалгаа [Zeder and Pilar, 2010: 225-242] байдаг. 

Зураг 1. Хонь болон ямааны толгой, доод эрүүний яс (Prummel and Fisch8 1986; 
Boessneck 1970; Halstead and Collins, 2002)

Ямааны шүдлэх байдлаар түүний бие 
махбодын өсөх хөгжих явц, насыг тодорхойлно. 
Монгол ямааны шүдний анхны үүсвэр нь үр 
хөврөлийн (хээлийн) бие 4-5 см урт байх үед бий 
болох ба энэ нь үүдэн шүдний тус газраас эхлэн 
нум хэлбэрийн ялтас үүсэн бий болохоор эхэлнэ. 
Хээлийн бие 6 см урт болоход шүдний паалангийн 
эрхтэн үүснэ. Шүдний эх үүсвэр анх бий болохдоо 
голын үүдэн шүднээсээ зах тийшээ дэс дараалан 
бүрэлдэнэ. Гэхдээ ишиг эхээс шүдгүй гарч эхний 
2-5 хоногт голын ба дунд үүсдэг шүд, 2 дахь долоо 
хоногт гадна, дунд үүдэн шүд цухуйж гүйцэх ба 
ямааны нялахын араанууд амьдралын эхний 28 
хоногт буюу сарын дотор ургана. Монгол ямааны 
голын үүдэн сүүн шүд нь 16-18 сартайд, дотор 
дунд үүдэн шүд  нь 22-24 сартайд , гадна дунд шүд 
нь 24-26 сартайд байнгын үүдэн шүдээр тус тус 

солигдоно. 1-2 дугаар араа нэг нас 9-10 сартайд, 3 
дугаар араа нэг нас 10 сараас 2 настайд солигдоно. 
Ингээд монгол ямааны байнгын бүх үүдэн шүд 3 
насандаа, байнгын бүх араа 2 нас хүрэхэд бүрэн 
ургаж гүйцэх ба ямааны байнгын үүдэн шүд 4-өөс 
5 нас хүртэл ургана [Төмөржав, 1989: 152]. 

Судалгааны хэрэглэгдэхүүн
2022 онд Улаанбаатар хотын Сонгинохайрхан 

дүүрэгт Монгол-Унгарын хамтарсан “Азийн 
Хүннүчүүдийн харилцаа хамаарлын судалгаа” 
төслийн баг 2022 онд Ар гүнт хэмээх газарт 
Хүннүгийн үед холбогдох 7 дурсгал малтан 
судалсан байна. Эдгээр дурсгалуудаас 
хадгалалтын түвшин өөр хоорондоо ялгаатай мал, 
зэрлэг амьтан, нохойн яс илэрч олдсон юм. 

Хүснэгт 1. Ар Гүнтийн дурсгалт газраас илэрсэн малын ясны төрөл

Булшны дугаар Төрөл
Тодорхойлох боломжтой яс

Төрөл Багц

АГ-1

Хонь 22

30

Ямаа 3
Адуу -
Үхэр 4
Нохой 1
Хонь/ямаа 3

АГ-2

Хонь 13

22

Ямаа 4
Адуу 1
Үхэр 3
Нохой 1
Хонь/ямаа 2

АГ-3

Хонь 15

24

Ямаа 2
Адуу 5
Үхэр 2
Нохой -
Хонь/ямаа 4

АГ-4

Хонь 1

4

Ямаа -
Адуу 1
Үхэр 1
Нохой 1
Хонь/ямаа

АГ-5

Хонь 1

9

Ямаа -
Адуу 1
Үхэр 1
Нохой -
Хонь/ямаа

АГ-6

Хонь 6

17

Ямаа -
Адуу 3
Үхэр 8
Нохой -
Хонь/ямаа

АГ-37

Хонь -

2

Ямаа -
Адуу 2
Үхэр -
Нохой -
Хонь/ямаа

Нийт 108

Хүснэгт 2. Дуурлиг нарсны 160-р булшны дагуулаас илэрсэн малын ясны төрөл

Булшны дугаар Төрөл
Тодорхойлох боломжтой яс

Төрөл Багц
160-E1 Хонь 19 19

160-E3
Үхэр 31

36
Хонь 5

160-E4
Адуу 29

65Хонь 35
Үхэр 1

160-W1

Адуу 96

714
Үхэр 38
Хонь 154
Ямаа 81
Хонь/ямаа 345

Нийт 834

Дуурлиг нарсны язгууртны 160-р булшны 
дагуул булшны хойлгын малын ясны төрлийг 
харахад 160-E1 булшинд хонь, 160-E3 булшинд 
үхэр болон хонь, 160-E4 булшинд адуу болон 
хонь, 160-W1 булшинд адуу, үхэр, хонь, ямаа 
дагалдуулан тавьсан ба нийтлэг зүйл нь амьтны 
толгой, мөчний яснууд, нэмэлтээр нуруу, шилбэ, 
нурууны ясыг тавьсан байв. Хойлголсон амьтны 

тоог авч үзвэл 160-E1 булшинд хонь, 160-E1 
булшинд 2 хонь, 160-E3 булшинд 1 үхэр, 1 хонь, 
160-E4 булшинд 1 адуу, 1 хонь байсан бол 160-
W1 булшнаас олдсон амьтны ясны тоо нь өнөөг 
хүртэл тус дурсгалт газраас илэрсэн хойлгын 
малын ясны хэрэглэгдэхүүн дунд хамгийн олон 
нь юм [Эрэгзэн нар., 2022: 142 ]. 

Хүснэгт 3. Сүхбаатар аймаг, Дэлгэрхаан ууланд малтан судалсан Хүннү булшнаас илэрсэн
 малын ясны төрөл

Булшны дугаар Төрөл
Тодорхойлох боломжтой яс

Төрөл Багц

Ex.17.18

Үхэр 40

19
Хонь 74
Ямаа 36
Хонь/ямаа 80

2016-2019 хооронд Монгол-Америкийн 
хамтарсан “Дорнод Монгол: археологийн хайгуул 
судалгаа” төслийн хүрээнд цөөн тооны Хүннү 

Ex.17.28
Адуу 1

5Үхэр 2
Хонь/ямаа 2

Ex.18.02

Адуу 36

265
Үхэр 41
Хонь 116
Ямаа 58
Хонь/ямаа 14

Ex.19.01

Адуу 1

113
Үхэр 19
Хонь 33
Ямаа 32
Хонь/ямаа 28

Ex.19.02
Үхэр 4

11Ямаа 5
Хонь/ямаа 2

Ex.19.06

Үхэр 37

90
Хонь 21
Ямаа 30
Хонь/ямаа 2

Нийт 494

булш малтан судалсан байдаг бөгөөд эндээс 494 
ш мал амьтны яс илэрч олдсон [Амартүвшин нар., 
2016-2019].

Диаграмм 1. Ар Гүнтийн Хүннүгийн дурсгалт газраас илэрсэн малын ясны тоон үзүүлэлт
Диаграмм 1

Ар гүнтийн Хүннүгийн дурсгалт газраас илэрсэн малын ясны тоон үзүүлэлт

1
3

Булш 1

Хонь

Ямаа

Адуу

Үхэр

Нохой

Хонь/ямаа

13

4

1

3

1
2

Булш 2

Хонь

Ямаа

Адуу

Үхэр

Нохой

Хонь/ямаа

152

5

2

Булш 3

Хонь

Ямаа

Адуу

Үхэр

1

0

11

1

0

Булш 4

Хонь

Ямаа

Адуу

Үхэр

Нохой

Хонь/ямаа

1

0

1

1

0 0

Булш 5

Хонь

Ямаа

Адуу

Үхэр

Нохой

Хонь/ямаа

6

03

8

0 0

Булш 6

Хонь

Ямаа

Адуу

Үхэр

Нохой

Хонь/ямаа

Диаграмм 2. Дуурлиг нарсны хүннү булш III-Язгууртны 160-р булшны дагуул
булшнаас илэрсэн малын ясны тоон үзүүлэлт

Диаграмм 2
Дуурлиг нарсны хүннү булш III-Язгууртны 160-р булшны дагуул

булшнаас илэрсэн малын ясны тоон үзүүлэлт 

Диаграмм 2
Дуурлиг нарсны хүннү булш III-Язгууртны 160-р булшны дагуул

булшнаас илэрсэн малын ясны тоон үзүүлэлт 

Диаграмм 3. Сүхбаатар аймаг, Дэлгэрхаан ууланд малтан судалсан Хүннү булшнаас 
илэрсэн малын ясны тоон үзүүлэлт

Судалгааны үр дүн
Зооархеологийн шинжилгээний арга 

нь нүдээр ажиглах боломжтой шинжийг 
тодорхойлсноор ямар амьтны аль хэсгийн яс 
болох, өөрөөр хэлбэл тухайн амьтны төрөл зүйл 
болон биеийн аль хэсэг вэ гэдгийг тодорхойлоход 
чиглэгддэг. Мөн шүд болон ясны заадал, тодорхой 
хэсгийн хэмжээ зэрэгт тулгуурлан нас, хүйс 
болон тухайн зүйлийн онцлогийг тодорхойлох 
боломжтой. Цаашлаад энэхүү мэдээлэл дээр 
тулгуурлан хүн төрөлхтөн ямар амьтныг яагаад, 
хэрхэн ашигласан гэдгийг таамагласнаар түүхэн 
цаг үйл явдлыг сэргээн төсөөлдөг юм. Гэвч энэхүү 
таамаглал нь тодорхой шинж тэмдэг ажиглагдах 
амьтны хэсэг дээр л хийгдэх боломжтой байдаг. 
Эрт үед хүн төрөлхтний ашиглаж байсан амьтдын 
дунд адуу эсвэл үхэр, буга, гахай, нохой зэрэг 
амьтны яс нь хэлбэр, хэмжээний хувьд бусад 
зүйлээс илэрхий ялгардаг бол хонь, ямааны яс нь 
хоорондоо хэлбэр, хэмжээний хувьд төстэй учир 
ялгахад бэрхшээлтэй байдгаас гадна амьтдын 
хооронд ялгаа нь зүйл хоорондын ялгаа мэт их 
байдаг учраас тодорхойлоход хүндрэлтэй. 

Түүнээс гадна амьтны ясны хэлбэр, дүрс 
нь бусад зүйлээс ялгарах онцлогтой холбоотой 

Диаграмм 4. Дурсгалт газруудаас илэрсэн хонь, ямааны нийт ясны тоо

байхын зэрэгцээ амьтан тус бүр дээр илэрдэг 
онцлог нь мөн бүс нутгийн ялгаа хүртэл байдаг 
учраас шинжилгээ хийж буй бүс нутгийн 
мал, амьтны талаар мэдээлэл цуглуулах нь 
тодорхойлолт хийхэд нэмэр болдог. 

Одоогоор ямааны гарал үүслийг бүрэн 
тогтоогоогүй боловч одоо манай дэлхийд амьдарч 
байгаа 10 гаруй төрлийн эвэрлэг ямааны дотроос 
тур буюу безоаровын гэдрэгээ эвэртэй ямаа, 
маркур буюу шовгор эрэг маягийн эвэртэй ямааг 
гэрийн ямааны өвөг гэж үзэж байна. Безоаровын 
гэдрэгээ эвэртэй ямаа нь Кавказ, Иран, бага Азид 
амьдардаг байна. Энэ зэрлэг ямаа бие томтой, 
улаан саарал буюу хүрэн шар зүстэй, зүс нь хүйс 
насны байдлаас болж өөрчлөгдөж байдаг. Түүний 
үсэн бүрхүүл нь урт ширүүн, нарийн ноолуураас 
тогтдог, бие гуалиг, хөл урт, булчин, шөрмөс 
сайн хөгжсөн. Тэхийн эвэр том, хойшоогоо хагас 
дугариг байдлаар гэдийж махийсан, эврийн 
цагариг сайн хөгжсөн байна. Эм ямаа эвэр багатай, 
ийм шинж нь гэрийн ямааны дотор их тохиолдоно. 
Ямааны хоёрдогч өвөг-маркур буюу шовгор эрэг 
маягийн эвэртэй зэрлэг ямаа Гималай, Төвд, 
Памир, Афганистаны өндөр ууланд амьдардаг 
ба дээшээ бага зэрэг хойшоогоо налж чиглэсэн, 

хавтгай шовгор эрэг маягийн урт эвэртэй амьтан 
болно. Эврийн эргүүлэг нь баруун, зүүн тийшээ 
эсрэг эргэсэн байдаг ба эм ямааны эвэр ухнынхаас 
жижиг байдаг. Маркур ямааны үсэн бүрхүүл нь 
безоаровын ямааг бодвол сайн хөгжсөн, өвөл 
улам өтгөрч, ноолуур нь их ургана. Ухна нь сахал, 
зогдор сайн ургасан байна. Ямааны гурав дахь 
өвгийг, одоо байхгүй, дээр үед мөхөж арилсан 
наран эвэрт буюу Европын ямаа гэж үздэг. Ийм 
хоёр тийшээ наран эвэртэй ямаа гэрийн ямааны 
дотор багагүй тохиолддог байна. Зарим судлаачид  
[Төмөржав.,1989: 158] монгол ямааг безоаров, 
маркур, наран эвэрт ямааны цус холилдсон 
габрид гаралтай гэж тэмдэглэсэн байдаг. 
Д.Цэрэнсодномын 1964-1965 онд Өмнөговь, 
Дорноговь, Өвөрхангай аймгийн зарим сумдын 
нийт 3500 гаруй нутгийн ямаанд үзлэг хийсэн 
дүнгээс үзэхэд гэдрэгээ эвэртэй ямаа 43 хувь, 
наран эвэрт ямаа 42 хувь, шовгор эрэг маягийн 
эвэртэй ямаа 9 хувь, тоймог ямаа 4 хувийг тус 
тус эзэлж байв. Өвөг зэрлэг ямаануудын эврийн 
шинжийн аль аль нь монгол ямаанд илэрснийг 
харуулсан сонирхолтой баримт юм. 

Эдгээр баримтад тулгуурлан бидний малтан 
судалсан Ар гүнтийн Хүннүгийн дурсгалт газраас 
илэрсэн ямааны толгойн ясыг аль бүлэгт нь 
орж байгааг тодруулахыг оролдов. Ар гүнтийн 
дурсгалт газар малтан судалсан 7 дурсгалаас нийт 
1250 гаруй ширхэг яс олдсон  бөгөөд үүнийг тоо 
толгойгоор авч үзвэл хамгийн их нь 34 хонь, 4 
ямаа, 14 үхэр, 9 адуу, 3 нохой, 1 буга илэрч олдсон 
юм. Малтан судалсан 7 дурсгалаас адуу, үхэр, 
хонь, ямаа, нохой, буга гэсэн 6 төрлийн мал болон 
амьтны яс илэрч олдсон байна. 

1-р булшнаас хонины яс 22, ямааны яс 2, 3-р 
булшнаас хонины яс 15, ямааны яс 2, 6-р булшнаас 
хонины яс 6 илэрсэн бол ямааны яс илрээгүй. 3-р 
булшнаас бусад булшинд бог малын ясыг хойлгын 
хэсэгт болон тахилын хэсэгт тавьсан байсан бол 
3-р булшинд хойлгын хэсэгт бод малын толгойн 
яснуудыг хийсэн байсан бол бог малын толгой 
болон эрүүний яснуудыг оршуулгын эзний авсыг 
тойруулан завсаргүй чигжих маягтай хийсэн 
байсан нь сонирхолтой. 

Насны хувьд 3-р булшнаас гарсан 1-р ямааны 
яс 2-6 сартай, 2-р ямааны яс 6-12 сартай байсан 
бол бусад булшнаас илэрсэн яснууд нь доод 
эрүүний яс илрээгүй учир нас тогтоох боломжгүй 
байсан.  

Ар гүнтийн дурсгалт газар болон Дуурлиг 
нарсны дурсгалт газраас илэрч олдсон ямааны 
ясны эвэр нь хоорондоо ялгаатай байна. Ар гүнтээс 
илэрсэн 2 ямааны эвэр нь Безоаровын гэдрэгээ 
эвэртэй ямаатай ойролцоо байгаа юм. Безоаровын 
гэдрэгээ эвэртэй ямаа нь Кавказ, Иран, бага Азид 
амьдардаг байна. Үлдсэн 2 ямааны эвэр нь маркур 
буюу шовгор эрэг маягийн эвэртэй ямаатай 
ойролцоо байна. Харин Дуурлиг нарсны 160-р 
булшны дагуул булшнуудаас илэрсэн ямааны эвэр 
нь маркур буюу шовгор эрэг маягийн эвэртэй 
ямаатай ойролцоо байгаа нь харагдаж байна. 

Мөн Ар Гүнтийн Хүннүгийн дурсгалт газрын 
малтлага судалгаагаар илэрсэн ямааны ясны тоог 
бусад малын ясны тоотой харьцуулан тахил, 
хойлгын зан үйлд гол төлөв ямар бог малыг 
ашиглаж байсан бэ гэдэг урьдчилсан үр дүн гаргах 
зорилгоор 2019 онд Дуурлиг нарсны 160-р булшны 
дагуул булшнаас илэрч олдсон малын ясны тоон 
үзүүлэлт болон 2016-2019 онд Сүхбаатар аймгийн 
Дэлгэрхаан ууланд малтан судалсан цөөн тооны 
Хүннү булшнаас илэрч олдсон малын ясны тоон 
үзүүлэлттэй харьцуулан үзсэн болно. Эндээс 
харвал тухайн археологийн дурсгалт газруудаас 
бог малын тоо нь бод малын тооноос харьцангуй 
их байгаа нь харагдаж байна. Үүн дотроо ямааны 
ясны эзлэх хувь илүү бага байгаа юм. 

Ар Гүнтийн дурсгалт газар малтан судалсан 
3-р булшны хойлгын зан үйл бусад малтан судалсан 
дурсгалаас өвөрмөц хэв шинжтэй байв. 2019 онд 
малтан судалж байсан Дуурлиг нарсны 160 E3 
дурсгалтай ойролцоо авсны модон хашлаганы 
тойруулан хонь болон ямааны толгой, эрүү, шийр 
яснуудыг чигжих маягтай хийсэн байсан. Дуурлиг 
нарсны 160 E3-р дурсгалд тусгайлан хойлгын нүх 
бэлдээгүй байсан бол Ар Гүнтийн 3-р булшнаас 
маш том хэмжээний хойлгын нүх илэрч олдсон 
юм. 

Хойлгын малын ясны үлдэгдэл олдсон 
байршил нь 160-E1, E4, W1 булшны хувьд 
оршуулгын нүхний хойд талд, хүний толгойн 
харалдаа дээд хэсгээс илэрсэн бол 160-E3 булшны 
хувьд модон хашлаганы дээд талд тавьсан байв. 
Энэхүү байршлын ялгаа нь оршуулгын зан үйл 
дотор мал хойлголох заншилд ялгаа байсныг 
харуулна. Өөрөөр хэлбэл, эхнийх нь оршуулгын 
нүхний хойд хэсэгт тусгайлан гаргасан хөмөг, 
тахилын эд зүйлстэй нэг түвшинд, эсвэл нэг цаг 
мөчид хойлго үйлдсэн, удаах нь оршуулгын зан 

үйлийг бүрэн дуусгаж модон хашлаганы тагийг 
тавьсны дараа хойлго үйлдэж малын ясыг таг дээр 
тавьсан болохыг харуулж байна.   

Дүгнэлт
Зооархеологийн судалгааны арга зүйд бидний 

ашигладаг хонь ямааг хооронд нь ялган таних 
арга зүй нь гаднын судлаачдын арга зүй байдаг 
бөгөөд нэг талаараа бэлчээрийн монгол малыг 
ялган танихад учир дутагдалтай байдаг. Зарим 
тохиолдолд бог малын толгойн яс илэрч олдоогүй 
үед бусад хэсгийн ясыг хооронд нь ялгахад 
хүндрэл үүсдэг. Учир нь бэлчээрийн хонь ямааны 
яс нь хоорондоо их төстэй, гаднын судлаачдын 
боловсруулсан ялган таних олон шинж тэмдгүүд 
нь тийм ч их ялгаатай харагддаггүй. Энэ нь 
Монгол орны мал амьтны амьдралд үзүүлдэг 
экологийн хүчин зүйлсээс шалтгаалсан байдаг 
болов уу гэж таамаглаж байна. Зарим судлаачид 
[Содной.,1975:148] уулсын, тал-говь нутгийн 
экологийн нөхцөлтэй нутаг гэж хоёр ялган үзэж 
байна. Уулсын экологи бүхий нутаг нь физик-газар 
зүйн хувьд Алтайн уулархаг муж, Хангай Хэнтийн 
уулархаг мужийг үндсэндээ хамарч байгаа бөгөөд 
Т. Содной уулсын экологи нөхцөлтэй нутгийг 
Алтайн хэв шинжит, Хангай Хэнтийн хэв шинжит 
гэж ангилсан нь үүнтэй холбоотой юм. 

Ар гүнтийн дурсгалт газраас илэрсэн ямааны толгой ясны зураг

Зураг 1. 1-р булшнаас гарсан 1 дэх ямаа Зураг 2. 1-р булшнаас гарсан 2 дахь ямаа

Зураг 3. 3-р булшнаас гарсан 1 дэх ямаа Зураг 4. 3-р булшнаас гарсан 1 дэх ямааны эрүү

Зураг 5. 3-р булшнаас гарсан 2 дахь ямаа Зураг 6. 3-р булшнаас гарсан 2 дахь ямааны эрүү

Дуурлиг нарсны язгууртны 160-р булшны дагуул булшнаас илэрсэн ямааны ясны зураг

Зураг 1. 160-W1 булшнаас олдсон 2 дахь ямааны 
толгой, эрүү

Зураг 2. 160-W1 булшнаас олдсон 1 дэх ямааны 
шүдний байдал

Зураг 3. 160-W1 булшнаас олдсон 2 дахь ямааны 
шүд

Зураг 4. 160-W1 булшнаас олдсон 2 дахь ямааны 
шүд (дээрээс)

Зураг 5. 160-W1 булшнаас олдсон 4 дах ямааны 
яс

Зураг 6. 160-W1 булшнаас олдсон 5 дахь ямааны 
яс (хажуугаас)

Зураг 7. 160-W1 булшнаас олдсон ямааны 
толгойн ясны дагзны хэсэг

Зураг 8. 160-W1 булшнаас олдсон 5 дахь ямааны 
ясны дагзны хэсэг

Зураг 9. 160-W1 булшнаас олдсон 6 дахь  
ямааны яс

Зураг 10. 160-W1 булшнаас олдсон 7 дахь  
ямааны яс

